
ПА ВІЗЫ Ў ВАРШАВУ

НАРОДНАЕ ПАМІНАННЕ
9 ТРАЎНЯ І РАДАЎНІЦА СЁЛЕТА АМАЛЬ СУПАЛІ

БЕЛАРУСКАЯ ГАЗЕТА

Словы “народнае памінан
не” я запазычыў з выказвання
мастака  Рыгора  Сітніцы  на
тэму “Што для нас 9 траўня?”
(гл. 2ю старонку газеты).

У тым, што сёлета свята Ра
даўніцы,  якую  ў  народзе
яшчэ называюць Вялікаднем
Мёртвых (ён святкуецца на
9ы дзень пасля праваслаўна
га Вялікадня), амаль супала з
Днём  перамогі,  безумоўна,
бачыцца  сімволіка.  Ды  й
лічба 9 выглядае як перагор
нутая лічба 6.

Праўда, для многіх Дзень
перамогі – гэта свята ваен
нае, з грукатаннем металу  і
вайсковым аркестрам, з тру
бамі і фанфарамі, чырвонымі
сцягамі і гучнымі прамовамі.

На  могілках,  дзе  ляжаць
мільёны  загіблых  на  той
вайне, нічога гэтага, канеч
не, няма. Тут пануюць цішы
ня  і   спакой,  пашана  да
продкаў,  роздум  пра  міну
лае і пра вечнае.

Але некалькі разоў на год
– на Радаўніцу ды на Дзяды,
могілкі ў Беларусі, можна ска
заць, ажываюць. Напярэдадні
магілы прыбіраюць, упарадко
ўваюць. А ў дзень народнага
памінання стаўляюць сталы
побач з магіламі, выпіваюць
за  спачын  душаў  продкаў  і
пры гэтым добра закусваюць.

ДЗЯДЗЬКА З УСХОДУ

Гэта, вядома, паганскі звычай,
які царква і, асабліва, касцёл
не ўхваляюць.

Але ўся справа, мне пада
ецца,  у  меры.  Нельга  на
півацца і весці сябе пабыд
ляцку на могілках. Ды гэта
га  нельга  рабіць  нідзе.  У
тым ліку, на вуліцах гарадоў
і вёсак падчас святаў. У тым
ліку,  і на Дзень перамогі, у
які  ўжыванне  алкаголю

лічыцца  амаль  абавязко
вым.  За  гарэлкай  і  скокамі
пад салют можна  і забыцца
пра сэнс свята.

Народнае свята не выпад
кова называецца Радаўніца
– людзі радуюцца Ўваскра
сенню,  дакранаючыся  да
сваіх  каранёў,  да  стара
даўніх  звычаяў  нашых  па
мёрлых продкаў. Радуюцца
ўсмешкай  і добрым успамі

нам, а не гучнымі тостамі ды
гарматнымі  залпамі.  І  ў  гэ
тым бачыцца падказка.

Слава героям вайны! Мы
пра іх памятаем. А што, калі
зрабіць  так,  як  прапануе
яшчэ адзін з удзельнікаў на
шага  апытання  –  пераназ
ваць  аднойчы  свята  Пера
могі ў дзень Міру?

А. УЛАСАЎ
Апытанне – на стар. 2

ПАМІНАННЕ НА МОГІЛКАХ НА РАДАЎНІЦУ. Мінская вобласць, 6 траўня 2008 году.

2 Апытанне

ШТО ДЛЯ ВАС 9 ТРАЎНЯ?
ВАЛЯНЦІН ТАРАС, ПІСЬМЕННІК, БЫЛЫ ПАРТЫЗАН:

“У МЯНЕ ДВА ДНІ ПЕРАМОГІ”
9 мая не толькі для мяне, а для вельмі многіх людзей –

гэта дзень разгрому нацысцкай Германіі. Хоць Еўропа свят
куе 8га, што больш правільна гістарычна, бо капітуляцыя
была падпісана менавіта 8га, але для мяне 9га – святочны
дзень. Хоць у мяне асабіста два Дні перамогі. Мой Дзень пе
рамогі – гэта 3 ліпеня 1944га, калі вызвалілі Мінск, і праз два
тыдні я вярнуўся з лесу ў свой родны горад. Але, калі гава
рыць пра 9 мая? – гэта вялікае свята ўсіх тых людзей, хто
ўдзельнічаў у другой сусветнай вайне. Нацысцкая Германія
мусіла быць разгромлена. Што было потым, гэта іншая размо
ва. Так, гэтая вайна ўмацавала сталінізм, пашырыла межы ста
лінскай імперыі, але гэта зусім іншы віток гісторыі. Я паўта
раў, паўтараю і буду паўтараць: з германскім фашызмам трэ
ба было біцца насмерць. Так, паміж гітлераўскім і сталінскім
рэжымамі амаль няма розніцы,  і ў маіх вачах таксама. Але
трэба глядзець гістарычна на тыя ўмовы, якія тады склаліся.
Удзельнікі антыгітлераўскай кааліцыі ніякіх ілюзіяў наконт
Сталіна і сталінізму не мелі. Але кааліцыя была ўтвораная.
Таму што так трэба было ў тых умовах, каб разграміць фа
шызм.

ВАСІЛЬ, ПРАДПРЫМАЛЬНІК:

“З ГЭТЫМ СВЯТАМ

НЕ ЎСЁ ТАК ПРОСТА”
9 траўня – гэта адзінае светлае свята, якое засталося ад

усёй гісторыі нялюдскага, бальшавіцкага перыяду. Гэта так,
нават калі разумееш, што і з гэтым святам не ўсё так проста.
Але, калі да яго сваімі лапамі цягнуцца  хлопцы 54га году на
раджэння, у якіх “на вайне бацькі загінулі”, выходзяць з ветэ
ранамі на парады, мне хочацца кудысці з’ехаць з Мінска. Пад
зячыць ветэранам і з’ехаць. Каб не бачыць ні п’яных мордаў
маладога ўдзячнага пакалення, ні сытых рылаў чыноўнікаў з
іхнымі фальшывымі віншаваннямі.

НАТАЛЛЯ, ПЕНСІЯНЕРКА:

“СВЯТА НАЗАЎЖДЫ”
Для людзей нашага пакалення гэты дзень застанецца свя

там назаўжды. Бо тыя, чыё дзяцінства прыпала на вайну, мне
здаецца, ніколі не забудуць гэтага дня. Гэта быў сапраўды ча
роўны дзень. Дзень, пасля якога павінна было пачацца новае
жыццё. Без голаду, без страху, без смерці. І не важна, што да
лёка не ўсе надзеі спраўдзіліся. Дзень усё роўна помніцца, як
свята новага жыцця.

РЫГОР СІТНІЦА, МАСТАК:

“НАРОДНАЕ ПАМІНАННЕ”
9 траўня – ці не самы святочны дзень у маім дзяцінстве. Бо

мой бацька з раніцы прышпільваў свае медалі, а іх у яго было
вельмі шмат. І мне гэта вельмі падабалася, мне здавалася гэта
вельмі прыгожым. І бацька быў малады, вясёлы, прыгожы. І
яны ішлі з сябрамі ў медалях у цэнтр нашай вёскі, дзе сёння
стаіць брацкая магіла. Там праводзіўся мітынгпамінанне. Там
трохі  было  і  казённага,  але  фактычна  гэта  быў  народны

мітынг, народнае памінанне загінуўшых аднавяскоўцаў, абса
лютна шчырае. Спачатку піянеры з салдатамі, а пасля да сама
га вечара гэтыя дзядзькі сядзелі на траве, выпівалі. Таму што
ім калгас даваў па дзесяць рублёў. І сядзелі такія купкі сяброў.
Ім тады было па сорак  сорак пяць гадоў. Яны ўспаміналі вай
ну, спявалі ваенныя песні. Ніхто, дарэчы, не напіваўся п’яным.
Успаміны ў мяне самыя лепшыя. Я сядзеў, слухаў. Яны, вядома,
шмат чаго прыдумлялі, але вельмі было цікава ўсё гэта слу
хаць. На жаль, ніводнага з тых дзядзькоў ужо не засталося.

АЛЯКСАНДР, ІНЖЫНЕР:

“ГЭТА САВЕЦКАЯ ДАТА”
У маім святочным календары гэтага дня няма. Гэта савец

кая дата заканчэння чужой для беларусаў вайны. Нічога мы
з той Перамогі не атрымалі. Акрамя страты Вільні, Беластока,
новых рэпрэсій і новай хвалі русіфікацыі.

ЛЯВОН ВОЛЬСКІ, РОК-МУЗЫКА:

“Я НЕ ВЕЛЬМІ ЛЮБЛЮ ПАРАДЫ”
У маёй сям’і традыцыі святкавання гэтага дня няма. Хоць

мой бацька ваяваў, быў мараком, удзельнічаў у ваенных дзе
яннях супраць Японіі, але не было прынята святкаваць гэтае
свята. Калі я быў маленькі, мама ў гэты дзень казала: “Выклю
чай тэлевізар, там усё пра вайну”. Таму я з дзяцінства яго не
святкую. А сёння ў гэты дзень такая ідзе патэтыка, што хочац
ца ўзгадаць творчасць Быкава. Гэты дзень быў падставай для
перайменавання  шэрагу  праспектаў  у  Мінску.  Для  маёй
жонкі гэта быў вялікі стрэс. Бо яна ўсё жыццё жыла на прас
пекце Машэрава, а зараз ён стаў праспектам нейкіх невядо
мых “пабядзіцелей”. У гэты дзень я збягаю з гораду ў вёску,
калі ў мяне няма пільных спраў. Бо гэта будуць парады, пас
ля вялікая гарадская п’янка, дзе ўсе будуць у адным парыве
піць. Я не вельмі люблю парады і ўсе пафасныя святкаванні.
Мне здаецца, што гэта павінна быць цішэй і больш асабіста.
Праз дзяржаўны пафас  і адсутнасць крэатыву гэтае свята
нівелюецца і зводзіцца да абавязковага мерапрыемства, на
якім не хочацца прысутнічаць.

ВАЛЯНЦІН АКУДОВІЧ, ФІЛОСАФ:

“ДЗЕНЬ,
КАЛІ СКОНЧЫЛАСЯ ВАЙНА”

Пакуль быў жывы мой бацька, у гэты дзень ранкам я аба
вязкова званіў яму і віншаваў са святам. Бацька быў артыле
рыстам і 9 траўня 1945 году яшчэ страляў са сваёй гарматы,
так званай “саракапяткі” недзе пад Прагай. Ён быў некалькі
разоў паранены, меў шмат медалёў, якія аддаў нам гуляцца
замест цацак. Мы іх з братам недзе хутка пагублялі, але ён на
гэта нават не звярнуў увагі. Бо не любіў згадваць вайну і не
хацеў, каб вайна хоць чым яму нагадвала пра сябе. А вось 9
мая святкаваў. Бо ў гэты дзень яго вайна скончылася. Таму і
я 9 траўня адзначаю, як дзень, у які скончылася вайна майго
бацькі. Але ні ў якім разе не як Дзень перамогі. Бо пакуль мы
гэты дзень будзем святкаваць, як Дзень перамогі, мы будзем
святкаваць вайну. А на вайне і пераможаныя і пераможцы
ўпэцкваюцца ў бруд і кроў. Карацей кажучы, каб на тое была
мая воля, дык я б ужо даўно перайменаваў 9 траўня з “Дня
перамогі” ў “Дзень міру”.

№113, 8-14.5.2008 г.



3Чаго не паказвае БТ №113, 8-14.5.2008 г.

Адным абзацам
Міністр інфармацыі РБ

Уладзімір Русакевіч атры-
маў у падарунак свіную га-
лаву. Такім чынам Моладзь
БНФ павіншавала міністра з
Сусветным  днём  свабоды
прэсы,  які  адзначаецца  3
траўня.  Ініцыятар віншаван
ня  Франак  Вячорка  сказаў
журналістам, што ў часы ся
рэднявечча  пераможцаў
было прынята ўзнагародж
ваць свінымі галовамі. «Спа
дар Русакевіч таксама прадэ
манстраваў вялізныя здоль
насці ў справе ліквідацыі не
залежнай прэсы, і дзякуючы
яго  намаганням  зараз  у
індэксе свабоды прэсы Бела
русь  займае  ў  свеце  188е
месца са 195ці», — адзначыў
Франак Вячорка. Пасылка, у
якой  свіная  галава  была
ўкручана ў газету «Советская
Белоруссия»,  заважыла  12
кілаграмаў..

Першыя жыхары Грод-
зенскай вобласці атрымалі
“карту паляка”. Сярод ула
дальнікаў  –  восем  ветэра
наў  Арміі   Краёвай  і   вязні
сталінскіх  лагераў.  Пера
важна  гэта  людзі  сталага
веку,  якія  ў  свой  час  атры
малі вялікія тэрміны зняво
лення  за  тое,  што  падчас
вайны  змагаліся  з  фашыз
мам  у  шэрагах  польскай
Арміі  Краёвай.  Сярод  іх  –
75гадовы жыхар вёскі Гожа
Эдмунд Лебедзь, які трапіў у
лагер  сямнаццацігадовым
юнаком,  атрымаўшы  арты
кул,  які  прадугледжваў  25
гадоў  зняволення.  Пасля
смерці  Сталіна  правёў  2
гады  ў  адным  з  лагераў
Іркуцкай вобласці і быў выз
валены паводле амністыі. На
яго  думку,  “карта  паляка”
перш  за  ўсё  –вялікая  ма
ральная падтрымка.

Лідэр Руху “За Свабоду”
Аляксандр Мілінкевіч суст-
рэўся з міністрам замеж-
ных спраў Францыі Берна-
рам Кушнерам .   Сустрэча,
якая доўжылася каля гадзі
ны,  адбылася  падчас  візіту
Мілінкевіча  з  жонкай  Інай
Кулей  у  Францыю.  Падчас
гутаркі  Бернар  Кушнер
цікавіўся,  што  яго  краіна
можа  зрабіць  для  больш
эфектыўнай рэалізацыі пал

Суседзі

ТАНДЭМАКРАТЫЯ
7 траўня ў Крамлі адбыла

ся інаўгурацыя новага прэзі
дэнта Расіі Дзмітрыя Мядзвед
зева.  Цырымонія паклала аф
іцыйны  пачатак  стварэнню
новай структуры ўлады, якую
на Захадзе ўжо назвалі «тан
дэмакратыяй».  Бо  дагэтуль
няясна, як падзеляць між са
бой  уладныя  паўнамоцтвы
прэзідэнтпераемнік  Мядз
ведзеў і экспрэзідэнт Пуцін.

У Расіі ўпершыню афіцый
на прайшла цырымонія пе
радачы  ўлады  ад  дзейнага
прэзідэнта яго пераемніку.
Перадача ўлады ад Барыса
Ельцына Уладзіміру Пуціну
адбылася пасля таго, як той
нейкі час выконваў абавязкі
кіраўніка дзяржавы.

Пасля афіцыйнага ўступ
лення на пасаду прэзідэнта
Дзмітры Мядзведзеў атрымаў
усе атрыбуты прэзідэнцкай
улады  штандар, «ядзерны
чамаданчык»  і  борт  нумар
адзін (прэзідэнцкі самалёт).

У той самы дзень урад Расіі
склаў свае паўнамоцтвы пе
рад прэзідэнтам Мядзведзе
вым.  Адпаведнае  распарад
жэнне пра адстаўку падпісаў
прэм’ерміністр Віктар Зубкоў.

Пасля  адстаўкі  кабінета
міністраў у новага прэзідэнта,
згодна з Канстытуцыяй, ёсць
два тыдні для развагаў, перш
чым прапанаваць Думе кан
дыдата на пост прэм’ера. Але
прэзідэнт Мядзведзеў, падпі
саўшы  ўказ  «Аб  складанні
паўнамоцтваў  урадам  РФ»,
адразу прапанаваў Думе кан
дыдатуру Ўладзіміра Пуціна
на пост старшыні ўраду Расіі.
Галасаванне па кандыдатуры
Пуціна на пазачарговым пле
нарным  пасяджэнні  Думы
было прызначана на 8 траўня.
Кіраўніцтва  ніжняй  палаты
парламента напярэдадні зая
віла, што чакае 100%най яўкі
дэпутатаў. Паважнай прычы
най для адсутнасці можа быць
толькі бюлетэнь аб хваробе
альбо смерць.

Фракцыя камуністаў заяв
іла,  што  будзе  галасаваць
супраць. Але «Адзіная Расія»,
якую ачольвае Пуцін, мае не
абходную большасць, каб га
рантаваць зацвярджэнне яго
прэм’ерам.

Паводле СМІ

ітыкі  ЕЗ  у  адносінах  да  Бе
ларусі. Як вядома, з ліпеня
гэтага году Францыя будзе
старшыняваць у Еўразвязе.
Аляксандр Мілінкевіч гава
рыў  пра  важнасць  падт

рымкі  грамадзянскай  су
польнасць  Беларусі  –  гэта
падтрымка  рэпрэсаваных,
развіццё незалежных срод
каў  масавай  інфармацыі,
моладзевых  і адукацыйных
праектаў. Мілінкевіч такса
ма распавёў французскаму
палітыку  пра  кампанію  “За
свабодныя выбары” і прапа
новы дэмакратычных сілаў
па лібералізацыі выбарчага
заканадаўства  ў  Беларусі.
Бернар  Кушнер  запэўніў,
што  будзе  рабіць  усё,  каб
палітыка  Еўразвязу  стала
максімальна  салідарнай  з
дэмакратычнымі сіламі Бе
ларусі.   На здымках – Аляк-
сандр Мілінкевіч (уверсе), Бер-
нар Кушнер (унізе).

7 траўня 1999 году не-
падалёк ад свайго дому
быў гвалтоўна выкрадзе-
ны экс-міністр унутраных
спраў Беларусі Юры Заха-
ранка .   Па  сённяшні  дзень

ягоны  лёс  застаецца  невя
домым.  Ушанаваць  памяць
генерала  ў  гадавіну  яго
знікнення планавалі жыха
ры Брэста. Аднак гарадскія
ўлады не далі згоды на пра
вядзенне пікету памяці За
харанкі.   Сваю  адмову  яны
патлумачылі рамонтам вулі
цы  Савецкай,  дзе  хацелі
сабрацца  заяўнікі  пікету.
Было адмоўлена  і Святлане
Завадскай,  якая  падавала
заяўку  на  аналагічны  пікет
у  Мінску,  прысвечаны  па
мяці яе мужа, зніклага жур
наліста  Змітра  Завадскага.
Сям’я  Захаранкі  апошнія
гады  жыве  ў  Германіі ,   дзе
жонцы,  дзвюм  дочкам  і
ўнуку  генерала  нямецкія
ўлады далі палітычны пры
тулак.  Пакуль  зніклага  не
прызнаюць  памерлым,  яго
сваякі не могуць нават пра
даць  кватэру  ў  Мінску.  На
здымку: Міністр унутраных
спраў Юры Захаранка і сакра-
тар Рады бяспекі РБ Віктар
Шэйман, 28 лютага 1995
году, фота з архіву.

Дочкі палітычнага зня-
воленага Аляксандра Казу-
ліна Вольга і Юля вярнуліся
з трохдзённага спаткання з
бацькам у калоніі пад
Віцебскам. Праз іх экскан
дыдат у прэзідэнты Беларусі
перадаў  на  волю,  што  не
будзе падаваць у суд на Лу
кашэнку  за  тыя  абразы  на
свой адрас, што прагучалі ў
штогадовым пасланні кіраў
ніка краіны. “У нас не мяне, а
народ  і Канстытуцыю выка
рыстоўваюць як туалетную
паперу”, — сказаў Казулін.

ДЗЯДЗЬКА З УСХОДУ
У Крамлі новы гаспадар
(прынамсі, намінальна) –
Дзмітры Мядзведзеў. Ці
адаб’ецца гэта нейкім
чынам на беларуска-
расійскіх дачыненнях і
асабістым палітычным
лёсе Аляксандра Лука-
шэнкі? – гэтае пытанне
цікавіць шмат каго ў
нашых краях.

Дарэчы, з Мядзведзевым
звязваюць пэўныя чаканні  і
расійскія лібералы. Не чэкіст,
як  Пуцін,  а  юрыст.  Стварае
ўражанне досыць дэмакра
тычнага і не брутальнага ча
лавека. Акрамя таго, трэба ж
на нешта спадзявацца.

Перш  за  ўсё,  адзначым,
што ў Маскве падзеі могуць
разгортвацца па двух асноў
ных кірунках. Аўтарам адна
го  з  іх  з’яўляецца  сам
Уладзімір Пуцін. Не падобна
на  тое,  што  ён  збіраецца
адыходзіць ад улады. Але зас
тавацца  на  трэці  тэрмін
Пуцін  таксама  не  захацеў.
Таму  быў  абраны  варыянт
пераемніка, пры якім былы
рэзідэнт  КДБ  будзе  выкон
ваць  ролю  рэгента.  А  праз
пэўны  час  (год  ці  чатыры)
магчымае і вяртанне на трон
самога Пуціна.

Аднак гэты план патрабуе
таго,  каб  пераемнікам  быў
чалавек слабы і бязвольны.
Падобна, што ў асяроддзі Пу
ціна  менавіта  Мядзведзеў
найбольш адпавядае гэтым
патрабаванням.  І  менавіта
таму Пуцін абраў Мядзведзе
ва, а не  Іванова, Якуніна ці
кагосьці яшчэ.

Калі спрацуе гэты сцэнар,
няма падставаў лічыць, што
беларуская палітыка Крамля
неяк зменіцца. Бо вызначаць
яе будзе той жа чалавек, які
рабіў гэта апошнія 8 год.

Практычна ўвесь гэты час
адносіны  паміж  Пуціным  і
Лукашэнкам былі досыць ха
лодныя.  Фармальны  статус
хаўруснікаў  не  гарантаваў
нават ад публічных канфлік
таў (згадаем знакамітыя “мухі
і катлеты”). У нейкі момант
Пуцін нават пачаў зандаваць
глебу наконт магчымай зме
ны партнёра ў Беларусі.

Аднак досыць хутка выс

вятлілася, што ў Крамля не
так шмат засталося вагароў
у  Беларусі,   дзякуючы  якім
можна  ўплываць  на  сітуа
цыю.  Калі  ж  ужыць  зусім
моцныя сродкі, то невядома,
што  з  гэтага  атрымаецца:
Лукашэнка, можа,  і сыйдзе,
але  хто  зойме  ягонае  мес
ца?  Раптам  нейкі  праза
ходні палітык?

Таму гэтая тэма напачатку
страціла для Пуціна актуаль
насць, а пасля “памаранчавай
рэвалюцыі”  ва  Украіне  на
огул  знікла  з  павесткі  дня.
Фактычна,  Расія  працягвае
даваць субсідыі беларускай
эканоміцы праз адносна тан
ныя энерганосьбіты, хаця па
меры датацыяў скараціліся.

Сённяшняя тактыка рас
ійскага кіраўніцтва адносна
Беларусі палягае ў тым, каб

не ініцыяваць у нашай дзяр
жаве  ніякіх  пераменаў,  у
тым ліку эканамічных. Праз
гэта “кошт” Беларусі пасту
пова зніжаецца, а сама краі
на  ўсё  больш  залежыць  ад
крэдытных  ін’екцыяў.
Крэмль разлічвае, што ніку
ды мы ад яго ў такім разе не
падзенемся, а праз некалькі
гадоў  за  нішто  патрапім  у
кіпцюры Масквы.

Існуе, аднак, другі сцэнар,
паводле  якога  Мядзведзеў
наважыцца аспрэчыць у Пу
ціна сапраўднае лідэрства. З
пункту гледжання расійскай
палітычнай інтрыгі ён пада
ецца цікавейшым, аднак для
нашай краіны мала што мя
няе, прынамсі, у бліжэйшай
будучыні. Бо пакуль Мядзвед
зеў  з  Пуціным  будуць  зма
гацца паміж сабой, ім даклад
на будзе не да Беларусі.

Больш за тое, гэты вары
янт стварае пэўныя перспек
тывы для Аляксандра Лука
шэнкі.  Не  выключана,  што
праз такі канфлікт ён можа
атрымаць страчаную, здава
лася  б,  назаўсёды  магчы
масць пагуляць на расійскім
палітычным  полі.  Бойка
паміж Мядзведзевым і Пуці
ным на нейкі час зробіць ня
пэўным становішча абодвух.
Лукашэнка  ж  у  падобных
умовах пачуваецца, як рыба

ДЗМІТРЫЙ МЯДЗВЕДЗЕЎ і Аляксандр Лукашэнка, Сочы, 3 лю-
тага 2008 году. Фота АР.Сённяшняя

ў вадзе.
Але гэта скрайні выпадак.

Аднясем  яго  да  маіх  асабі
стых начных кашмараў.

Што ж тычыцца фактаў, то
пакуль мы маем толькі адну
цікавостку: першы візіт прэз
ідэнта Мядзведзева будзе ў
Казахстан, а не ў Беларусь, як
абвяшчалася.

Гэта, безумоўна, знакавая
падзея. Бо як бы насамрэч не
ставіліся ў Крамлі да праекту
“саюзная  дзяржава”,  аднак
фармальна ён  існуе  і нават
выконваецца. Таму Пуцін і ў
2000, і ў 2004 годзе свае пер
шыя візіты прысвячаў Бела
русі. А не Казахстану, з якім
адносіны добрыя, але саюз
най дзяржавы няма нават у
праекце.

Зрэшты, гэты крок Мядз
ведзева мае хутчэй сімваліч
нае, чым рэальнае значэнне.
І Лукашэнка неяк перажыве
тое, што яму давядзецца па
чакаць новага прэзідэнта РФ.

Самае  ж  галоўнае  паля
гае  ў  тым,  што  вырашаць
лёс сваей краіны трэба, не
аглядаючыся ні на Расію, ні
на  ЗША  з  ЕС.  Не  варта  ча
каць, што з Усходу ці з Заха
ду прыйдзе добры дзядзька,
які вырашыць нашыя праб
лемы. Альбо справімся самі,
альбо – ніхто.

ВАЛЕРЫ ФІЛІН

№113, 8-14.5.2008 г.

ДРУГАЯ
БЕЛАРУСКА-АМЕРЫКАНСКАЯ ВАЙНА
ПАСЛЯ ВЫСЫЛКІ АМЕРЫКАНСКІХ ДЫПЛАМАТАЎ ВІЗЫ

Ў ЗША ГРАМАДЗЯНАМ РБ ТРЭБА БУДЗЕ АТРЫМЛІВАЦЬ У ВАРШАВЕ
3га траўня 11 супрацоўн

ікаў пасольства ЗША ў Мінску
пакінулі Беларусь.

Гэта сталася кульмінацый
ным эпізодам беларускааме
рыканскай дыпламатычнай
вайны, за перыпетыямі якой
уважліва сочаць сродкі маса
вай  інфармацыі. Многія з  іх
змясцілі не толькі  інфарма
цыю пра хаду канфлікту, але і
каментары  прадстаўнікоў
амерыканскага  боку.  Якія,
натуральна, адсутнічалі ў аф
іцыйнай прэсе. Некаторыя з
гэтых каментароў прапану
ем увазе чытачоў “Свабоды”у
нашым аглядзе.

МАГЧЫМЫЯ
ВАРЫЯНТЫ

Намеснік дзяржсакратара
ЗША  па  пытаннях  Еўропы  і
Еўразіі   Дэвід  Меркель  у
інтэрв’ю Еўрарадыё заявіў:
“Рашэнне  аб’явіць  нашых
дыпламатаў персонамі non
grata  гэта нежаданае  і не
апраўданае  рашэнне.  Мы
абмяркоўваем крокі ў адказ
на гэта, цэлы шэраг крокаў.
Але  рашэнне  мы  яшчэ  не
аб’явілі. Аднак прычыны, па
якіх штат нашай амбасады з
сярэдзіны сакавіка скараці
ўся з трыццаці дыпламатаў
да чатырох пасля 3 траўня,
–  гэта  наша  бескампраміс
ная падтрымка правоў чала
века  і   патрабаванне  выз
валіць палітвязняў, а такса
ма наша крытыка дзеянняў
дзяржавы”.

На пытанне – як будзе па
сольства  працаваць,  калі  ў
ім  засталіся  толькі  5  чала
век, улучна з часовым паве
раным ЗША ў справах Бела
русі, Дэвід Меркель адказаў:
“Гэта, відавочна, будзе цяж
ка з такой малой колькасцю
дыпламатаў. Нашая праца па
выдачы візаў будзе прыпы
неная. 4 чалавекі проста не
будуць у стане гэта рабіць.  І

на  нашым  сайце  ёсць
інфармацыя,  дзе  беларусы
змогуць  атрымаць  візы.
Таксама  мы  працягнем
аказваць  тэрміновыя  пас
лугі грамадзянам ЗША”.

Паслу ЗША Карэн Сцюарт
было загадана пакінуць Бе
ларусь яшчэ ў сакавіку. Так
сама і пасол Беларусі ў ЗША
Міхаіл Хвастоў адкліканы ў
Мінск  “на  кансультацыі”.  У
Вашынгтоне цяпер застаюц
ца  пяцёра  беларускіх  дып
ламатаў.

На сайце пасольства ЗША
ў РБ напісана, што візы бе
ларусам зараз  будзе выда
ваць пасольства ў Варшаве.
Аднак  для  таго,  каб  пат
рапіць  у  Польшчу,  трэба
мець  шэнгенскую  візу.
Дэвід Меркель у сувязі з гэ
тым усклаў усю адказнасць
за такую сітуацыю на ўлады
РБ. І ўсё ж, паводле яго сло
ваў, закрываць пасольства ў
Мінску  Вашынгтон  пакуль
не  збіраецца.  “Магчымыя
розныя варыянты. Рашэнне
яшчэ не прынятае. Мы спра
буем  размаўляць  з  бела
рускім бокам пра суровасць
іх  дзеянняў”,    –  падкрэсліў
дыпламат.

“ТРЫВОЖНЫ ЗНАК”
Часовы павераны ў спра

вах  ЗША  Джанатан  Мур  у
інтэрвью  Радыё  Свабода
таксама даў зразумець, што
з боку амерыканскага ўраду
могуць быць зробленыя са
мыя розныя, у тым ліку ра
шучыя  крокі.  Пакуль  сітуа
цыя  ўважліва  вывучаецца.
Але неўзабаве могуць быць
прынятыя яшчэ больш жор
сткія эканамічныя санкцыі ў
адносінах да рэжыму Лука
шэнкі. Як вядома, дыплама
тычны  канфлікт  паміж
дзьвюма краінамі ўспыхнуў
пасля таго, як Вашынгтон, у
прыватнасці, заявіў пра бла

каванне валютных рахункаў
некаторых замежных прад
стаўніцтваў  беларускага
канцэрна “Белнафтахім”.

Асаблівую заклапочанасць
амерыканскага боку на фоне
дыпламатычнай канфрантацыі
выклікае  лёс  грамадзяніна
ЗША адваката Эмануіла Зель
цера. Вось што сказаў у інтэр
в’ю  РС  Джонатан  Мур:  “Нам
удалося  наведаць  Эмануіла
Зельцера толькі два разы. Мы
заклікалі вызваліць яго на гу
маннай аснове зза кепскага
стану яго здароўя. Гэта тэма,
якая вельмі непакоіць нашу
амбасаду і ЗША. Нягледзячы на
тое, што мы маглі яго бачыць,
мы дагэтуль не ведаем, у чым
яго  абвінавачваюць.  Гэта
вельмі трывожны знак для ўсіх
амерыканскіх  грамадзянаў.
Наколькі мы ведаем, яго, чала
века, які ніколі не быў у Бела
русі  раней,  арыштавалі,  як
толькі ён выйшаў з самалёта.
Шмат  іншых  амерыканцаў,
якія хацелі б наведаць Бела
русь, могуць адмовіцца ад гэ
тага зза таго, што адбылося са
спадаром  Зельцерам.  Мы
маем толькі аднаго консула ў
пасольстве, але гэтая справа –
тое, чым яно займаецца ў пер
шую чаргу”.

ШПІЁНСКІЯ
ЖАРСЦІ НА БТ

ДЖАНАТАН МУР, часовы па-
вераны ў справах ЗША ў Бела-
русі, 30 красавіка 2008.

Наступным днём пасля вы
сылкі амерыканскіх дыплама
таў БТ у нядзельнай “Панара
ме” паказала сюжэт, у якім на
чальнік цэнтру інфармацыі і
грамадскіх сувязяў КДБ Вале
ры Надтачаеў заявіў, што спец
службы своечасова прадухілілі
стварэнне ў Беларусі шпіёнс
кай  сеткі  пад  кіраўніцтвам
прадстаўніка пасольства ЗША
Курта Фінлі. Паводле Надтача
ева, “удалося спыніць спробы
ўцягвання беларускіх грамад
зянаў у злачынную дзейнасць
паводле  артыкула  “здрада
дзяржаве ў форме шпіянажу”.

Прэссакратар  Дзярждэ
партамента ЗША Том Кейсі, ка
ментуючы гэты сюжэт, заявіў,
што абвінавачанні ў шпіянажы
з’яўляюцца “ілжывымі і безпад
стаўнымі  і  ўяўляюць  сабой
слабое апраўданне для скара
чэння нашага персаналу”. Па
водле Тома Кейсі, “беларускі
ўрад баіцца свайго ўласнага
народу. Яны баяцца нас і ўсіх
тых,  хто  гатовы  выступіць  у
падтрымку дэмакратыі”.

Паводле беларускага боку,
Курт Фінлі быў кадравым суп
рацоўнікам ФБР. Часовы паве
раны ў справах ЗША ў Беларусі
Джанатан Мур заявіў, што па
сольства не мае шпіёнаў, якія
працуюць на тэрыторыі Бела
русі. Паводле яго словаў, на
званыя ў сюжэце на БТ (яшчэ ў
сакавіку) Курт Фінлі і Бернард
Ніксан не супрацоўнікі ФБР, а
супрацоўнікі  службы,  якая
займаецца аховай пасольства
і падпарадкоўваецца дзярждэ
партаменту. Яны кантактавалі
з  Міністэрствам  унутраных
справаў  РБ  і  міліцыяй.  Бер
нард Ніксан пакінуў Беларусь
яшчэ летась, а Курт Фінлі вые
хаў з краіны сёлета да 27 сака
віка, разам з іншымі супрацоў
нікамі пасольства.

Аглядальнік

ПРЫГОДЫ БЕЛАРУСАЎ У ПЕЦЯРБУРГУ
АЛЬБО З ЧАГО РАДУЮЦЦА “СВЯДОМЫЯ”?

У “Белорусской военной
газете” нехта Уладзімір
Кажэўнікаў з гневам
абрынуўся на ініцыята-
раў усталявання крыжа ў
вёсцы Дражна Старада-
рожскага раёну – у памяць
мірных жыхароў, якія, як
сцвярджаюць сведкі,
загінулі ад рук савецкіх
партызанаў.

“Сенсация просочилась в га-
зеты, которые принято на-
зывать «желтыми», хоть и
красуются они в киосках рядом
с приличными изданиями. А
еще – на разные неофициаль-
ные информационные сайты.
Новость проворно разнесли по
белу свету как окончательно
установленный и теперь уже
неопровержимый общеизвест-
ный факт (…)

Но жителей деревни такая
перспектива явно не радова
ла, да и символика, похоже, не
всякого устраивала, потому
ночью неизвестные крест ак
куратно выкопали, отвезли в
соседнюю деревню и положи
ли возле другого кладбища.

Для оппозиционной бра-
тии это послужило желан-
ным поводом повесить всех
собак на представителей ме-
стной власти, для “желтой”
прессы – продолжать доход-
ную, тираж взвинчивающую
тему, а для форумной публи-
ки – скрестить шпаги в поле-
мике. “Свядомыя” с упоением
злорадствуют: это, мол, из
Кремля приказали партиза-
нам жечь белорусские дерев-
ни. Русофобы получили ко-
зырь: ведь партизанскую бри-
гаду возглавлял Сергей Ива-
нов из Ленинграда. И антисе-
миты оживленно смакуют
тему: командиром участвую-
щего в операции отряда был
Израиль Лапидус”.

Карціна  вайны,  паводле
Кажэўнікава,  павінна  быць
простай  і   яснай.  На  вайне
былі кепскія немцы і паліцаі,
і добрыя партызаны з чыр
вонаармейцамі.   І   любыя
факты, якія пярэчаць гэтай
карціне  –  шкодныя.  Але  ж
любое замоўчванне фактаў
толькі ўскладняе праблему.
Гаварыць  трэба  пра  ўсё.

Толькі  поўная  праўда  пра
ўсе  трагедыі  вайны  здоль
ная  абуджаць  неабыяка
васць да гэтай тэмы ў мала
дога пакалення. Інакш будзе
так,  як  у  Баранавічах.  Дзе
ўлюбёным  месцам  для  п’я
нак  “унукі  вэтэранаў”  аб
ралі вечны агонь.

Аўтар, абураны антысемі
тызмам, чамусьці не згадвае
выпадкі  апаганьвання  по
мнікаў  ахвярам  халакосту
свастыкай, за што “фашыкі”
фактычна  ні  разу  не  былі
прыцягнутыя да адказнасці.
Ці  ў  гэтым  таксама  вінава
тыя “свядомыя”?

А “Советская Белоруссия”
піша пра бітву паміж белару
самі і каўказцамі на будоўлях
Пецярбургу.

“В ночь с 25 на 26 апреля,
когда православные верую-
щие готовились отмечать
Великую субботу — торже-
ственный день, предшеству-
ющий Пасхе, в Санкт–Петер-
бурге стенка на стенку со-
шлись две группы строите-
лей. В побоище участвовали
дагестанцы и белорусы. Сна-

чала сообщалось о 150 учас-
тниках драки, и сразу вспом-
нились кровавые сцены из
голливудского фильма “Бан-
ды Нью–Йорка”. Потом жур-
налисты признали: драчунов
было гораздо меньше (…)

Причина конфликтов стан-
дартная — из–за заработка.
Про недавний случай мне рас-
сказывал знакомый строи-
тель из Борисова. Поехал с
товарищами “халтурить” на
стройке многоэтажного дома
в Питере. Жили в бараке без
окон, спали на нарах. Когда
пришел срок рассчитываться,
прораб заплатил гораздо
меньше, чем обещал. Наши
стали негодовать и услыша-
ли: “А вы вообще хотите от-
сюда уехать? ”.

А  чаму  ж  не  працуецца
беларусам у сваёй “сильной
и  процветающей”?  Не  іна
чай, прага рамантыкі гоніць
дзяцей лясоў ехаць у  “Паў
ночную Пальміру”, каб пап
рацаваць  за  бясплатна,  у
якасці адпачынку з “дзецьмі
гор” пабіцца.

АЛЕСЬ КАНЮЦІЧ

ЛУЖОК-МУРАЖОК
АЛЬБО ЯК ВЫЙГРАЦЬ ПОЛЬСКА-БЕЛАРУСКІ СЛОЎНІЧАК

1 траўня ў “Ранішняй Сва
бодзе” Алена Ціхановіч правя
ла  цікавую  гутарку  ўсяго
толькі пра адно слоўца – як
беларусам называць адмысло
ва пасеяную траўку, тое, што
называюць замежным словам
“газон”. Госці эфіру прапана
валі такія варыянты: спадар
Саўка –  “мурог, муражок”, а
спадар Садоўскі – “луг, лужок”.
Сама вядучая прапанавала за
пазычанне з чэшскай мовы –
“траўнік”. Усе прапановы ціка
выя. А я да абмеркавання да
дам яшчэ адзін варыянт. Гэта
проста “трава”. У нас казалі так:

“Пахадзіць па траве, паляжаць
на траве”. Гэта значыла, што ў
тым  месцы  не  расце  ніякая
крапівабадылі, а толькі мяккая
чыстая травіца. Шкада, што пе
расталі  выходзіць  на  Радыё
Свабода перадачы пра мову.
Там бы вось усё гэта і абмяр
коўваць.

5 мая на Радыё Палонія ў
выпуску  навін  прагучала
інфармацыя пра гістарычны
фэст “Рубон”. Фэст пройдзе ў
самым старым беларускім го
радзе Полацку. З нецярпен
нем буду чакаць падрабязнага
рэпартажу адтуль. Адно толькі,

ёсць моўнагістарычная заў
вага. Дыктар сказаў: “Мерап
рыемства адбудзецца паблізу
палАты”. Я думаю, што ўсё ж
мелася на ўвазе не маскоўская
палата, а наша рэчка ПалатА.
Менавіта ад гэтай рэчкі пайш
ла назва Полацка і племя па
лачанаў. У нашай гісторыі гэта
адзіная такая славутая рэчач
ка і назву ейную варта ведаць
кожнаму беларусу.

Тая  ж  Палонія  абвясціла
вельмі  цікавы  моўны  кон
курс. Слухачам прапануюць
прыслаць жартоўныя прык
лады сутыкнення польскай і

беларускай моваў. Паколькі
мовы  блізкія,  дык  часта
ўзнікаюць  непаразуменні
альбо  нейкія  смешныя  вы
падкі. Напрыклад: кавалер у
нечым правініўся перад ту
тэйшай дзяўчынай і просіць:

– Зосю, кохана, зауфай мі!
А  тая  грозіць  кулаком  і

надзімае шчокі:
– Уф, уф, уф...
Тым,  хто  адгукнецца  на

прапанову Палоніі, рэдакцыя
абяцае прыслаць польскабе
ларускі слоўнічак. І я б ад та
кога прыза не адмовіўся.

СЯРЖУК ВІТУШКА

Саюздрук

Радыёхвалі

СМАЛЕНСКІЯ ПРЫСМАКІ
ЗАХОЧАШ ЕСЦІ – ДАВЕДАЕШСЯ, ДЗЕ ЎЗЯЦЬ

Людзі,   якія  жывуць  на
мяжы  з  Польшчай,  па  маг
чымасці набываюць прадук
ты ў Польшчы, на літоўскай
мяжы – у Літве, на ўкраінс
кай  –  ва  Ўкраіне,  а  людзі  з
беларускарасейскай мяжы,
каб “затарыцца”, накіроўва
юцца ў Расію.

Дабірацца да Смаленска
можна па чыгунцы. А лепей
за ўсе на ўласнай машыне ці
прыватнай  маршрутцы  –
кіроўцы такіх маршрутак на
просьбу кліентаў “падбіра
юць”  іх  ля  самага  дому.  Як
правіла, каля сямі раніцы. У
Смаленску закупляюць цы
гарэты  (пераважна  танную
“Балканскую звязду”), каўба
су, марожаную рыбу, куры
ныя кумпячкі, паўфабрыкаты
– шарыкі з курынага філе з
сырам усярэдзіне, “рыбныя
палачкі”, маянез. А яшчэ вя
зуць  са  Смаленска  розныя
салодкія прысмакі – зефір у
шакаладзе, цукеркі, печыва,
вельмі смачныя слаёныя ра

галікі са згушчонкай. Прыве
зенае са Смаленска часткова
спажываецца дома, часткова
распрадаецца.  Маршрут
прыватнай  маршруткі    на
Смаленск ідзе па трасе праз
Дуброўна. Людзі з Дуброўна
возяць на рынак прадаваць
мяса – свініну. Да мытні ўсе
ідуць сонныя, хто спіць, хто
размаўляе паміж сабой, раз
мовы  ў  асноўным  “барыж
ныя” – дзе што купіў, як пра
даў, што атрымаў. На расей
скай мяжы кіроўца плаціць
разавую страхоўку і вязе па
сажыраў далей. У Смаленску
ездзяць  па  аптовых  базах,
дзе закупляюць прадукты –
усё  тыя  ж  кумпячкі,  рыбу,
слодычы. Потым – на Цэнт
ральны рынак, дзе ўсе разы
ходзяцца гадзіны на дзве.

У Беларусь усе вяртаюц
ца  з  поўнымі  торбамі,
мікрааўтобус едзе загружа
ны  да  самага  верху.  На  ад
варотным  шляху  на  мяжы
можа зазірнуць у маршрут

ку  беларускі  мытнік  –  пра
верыць – ці не перабраная
норма на спіртное і цыгарэ
ты, ці не вязуць кантрабан
дны небяспечны для жыцця
спірт “максімка”.

Які сэнс ў такіх паездках?
Гэтае пытанне я задала хат
няй гаспадыні Наталлі Сала
ўёвай, якая рэгулярна навед
вае Смаленск.

— Прадукты харчавання ў
Расіі значна танней, а на ап
товых  базах  яшчэ  танней.
Калі прадаць, то акупляецца
ўся дарога  і яшчэ на жыццё
хапае. Перад святамі ездзяць,
каб  закупіць  прадукты  для
сябе,  бо  розніца  ў  коштах
рэальна  адчуваецца.  Сма
ленск – горад старажытны,
але вельмі брудны. Гэта го
радбазар…  Я добра ведаю,
дзе ў Смаленску якія аптовыя
базы, дзе лепей браць.

— Адкуль вы ведаеце?
— Захочаш есці – даведа

ешся!
ПАЛІНА КАЧАТКОВА

ЕЎРАПЕЙСКІ
ГУМАНІТАРНЫ
УНІВЕРСІТЭТ У
ВІЛЬНІ

абвяшчае набор сту
дэнтаў на бакалаўрскую
праграму

«Гісторыя Беларусі  і
культурная антрапало
гія»

(дзённая  і  завочная
форма навучання)

«Гісторыя Беларусі  і
культурная антрапало
гія» – гэта

фундаментальная
падрыхтоўка ў галіне
гуманітарных і сацы-
яльных навук

грунтоўныя веды
па беларускай, еўра-
пейскай і сусветнай
гісторыі, культурнай
антрапа логіі, археа-
логіі,  этналогіі

авалоданне дзвю-
ма замежнымі  мо-
вамі

атрыманне дыпло-
ма бакалаўра гісторыі
дзяржаўнага ўзору
Літоўскай Рэспублікі,
які прызнаецца ў Еў-
ропе

магчымасць ву-
чыцца і жыць у ад-
ным з найпрыгажэй-
шых гарадоў Цэнт-
ральна-Усходняй Еў-
ропы, у якім усё яшчэ
жыве беларуская
гісторыя

Выкладанне вядзецца
пераважна пабеларуску
і паруску, на старэйшых
курсах таксама паанглій
ску,  французску  ці  ня
мецку. Сярод выкладчы
каў — вядомыя ў Бела
русі і за яе межамі гісто
рыкі, этнолагі, археолагі.

Падрабязную інфар
мацыю  аб  умовах  пас
туплення  і  навучання
можна знайсці на сайце

 www.ehu.lt

Фотафакт

ПАСЛЯ ДОЎГАГА ПЕРАПЫНКУ адчынілася экспазіцыя Дома-музея I з’езда РСДРП. Мінск,
30 красавіка 2008 году.

Заснавальнік ТАА “Тут і цяпер”
Галоўны рэдактор А. Уласаў

Адрас г. Мінск, вул. Касцюшкі, 18

Падпісана ў друк 23:44 07.05.08
Тыраж 299 экзэмпляраў
Распаўсюджваецца бясплатна.

Стыль

КАЛІ ВЫ ХОЧАЦЕ АТРЫМЛІВАЦЬ “СВАБОДУ” ПРАЗ ПОШТУ, ДАШЛІЦЕ ВАШ ПОЎНЫ І ДАКЛАДНЫ АДРАС (ВУЛІЦА,

ДОМ І КВАТЭРА, ІНДЭКС, ГОРАД, РАЁН, ВОБЛАСЦЬ) SMS-ПАВЕДАМЛЕННЕМ НА НУМАР +370 687 42185 АЛЬБО НА

E-MAIL: EDIT@VILNIA.COM.

КАЛІ ВЫ ХОЧАЦЕ ЧЫТАЦЬ “СВАБОДУ” Ў ІНТЭРНЭЦЕ І Ў PDF-ВЕРСІІ, ЗАХОДЗЬЦЕ НА САЙТ WWW.SVABODABY.NET.

КАЛІ ВЫ ХОЧАЦЕ АТРЫМЛІВАЦЬ PDF-ВЕРСІЮ “СВАБОДЫ”, ПАВЕДАМЦЕ НАМ НА E-MAIL EDIT@VILNIA.COM  ВАШ

ЭЛЕКТРОННЫ АДРАС.

ШАНОЎНЫЯ ЧЫТАЧЫ! КАБ ГАЗЕТА “СВАБОДА” ПРЫХОДЗІЛА ДА ВАС РЭГУЛЯРНА І

ДОБРЫМ ДРУКАМ, РЭДАКЦЫІ ПАТРАБУЕЦЦА ВАША ПАДТРЫМКА. НАКІРОЎВАЙЦЕ, КАЛІ

ЛАСКА, ВАШЫ АХВЯРАВАННІ ЗВЫЧАЙНЫМ ПАШТОВЫМ ПЕРАВОДАМ НА АДРАС:

БЫЛІ Ў ЦАРА ТРЫ СЫНЫ
Прыканцы красавіка шмат шуму нарабілі словы Аляксандра Лука

шэнкі, якія апублікавала агенцтва “Інтэрфакс”. Адказваючы на пытанне
пра партыю “Белая Русь”, кіраўнік дзяржавы сказаў: “паўсюль мусіруецца
пытанне, што, быццам бы, гэтая арганізацыя стваралася пад будучага
прэзідэнта і што гэтым прэзідэнтам будзе мой старэйшы сын. Я ўжо ска
заў: малодшы сын будзе прэзідэнтам Беларусі”. У цяперашні час у Лука
шэнкі трое сыноў, малодшаму, Мікалаю, 4 гады, удакладніў  “Інтэрфакс”.

Інфармацыя гэтая была хутка знятая са стужкі навінаў агенцтва. Але
ў прэсе тым часам шырока пачалі публікавацца і абмяркоўвацца афіцый
ныя фотаздымкі, на якіх побач з Лукашэнкам стаіць маленькі Міколка.
(Адзін з іх апублікавала і наша газета.) Дыскусія на тэму перадачы ўлады
ў спадчыну ахапіла беларускі інтэрнэт. Сярод водгукаў ёсць і гумарыс
тычныя. Мы публікуем два прыклады “народнай творчасці” на сайце
www.belzhaba.com.

ЦІ АБВЕСЦІЦЬ СЯБЕ ЛУКАШЭНКА ПАЖЫЦЦЁВЫМ ПРЭЗІДЭНТАМ?
ВАШЫ АДКАЗЫ Ў НАСТУПНЫМ НУМАРЫ

